
1. Kamp ta’ applikazzjoni 

Min? 

1. Dawn il-linji gwida japplikaw għall-awtoritajiet nazzjonali kompetenti (NCAs), iċ-ċentri 

tan-negozjar, l-arranġamenti ta’ pubblikazzjoni approvati (APAs), il-fornituri ta’ tape 

konsolidat (CTPs) u l-internalizzaturi sistematiċi (SIs). It-Taqsima 5.8 fir-rigward tal-

forniment ta’ data mdewma ma tapplikax għas-SIs. 

2. Mill-2022 ’il quddiem, l-Awtorità Ewropea tat-Titoli u s-Swieq (ESMA) se twettaq 

superviżjoni fuq l-APAs u s-CTPs, kif stipulat fir-Regolament (UE) Nru 2019/2175. Minn 

dak iż-żmien, ir-referenzi għall-NCAs jenħtieġ li jinqraw bħala referenzi għal NCAs li 

jissorveljaw iċ-ċentri tan-negozjar, is-SIs, u dawk li jwettqu superviżjoni fuq l-APAs u s-

CTPs nazzjonali tagħhom eżentati mis-superviżjoni tal-ESMA. Filwaqt li l-linji gwida 

mhumiex indirizzati lill-ESMA, l-APAs u s-CTPs li għalihom l-ESMA se tkun l-awtorità 

kompetenti responsabbli mill-2022 ’il quddiem se jkunu huma stess soġġetti għal-linji 

gwida. 

Xiex? 

3. Dawn il-linji gwida japplikaw fir-rigward tal-Artikoli 13, 15(1) u 18(8) tal-MiFIR kif 

speċifikat aktar fl-Artikoli 6 sa 11 tar-Regolament Delegat 2017/567 u tal-Artikoli 64(1) 

u (2) u 65 (1) u (2) tal-MiFID II1 kif speċifikat aktar fl-Artikoli 84 sa 89 tar-Regolament 

Delegat 2017/565. Il-linji gwida japplikaw fir-rigward tad-data tas-suq li ċ-ċentri tan-

negozjar, is-SIs, l-APAs u s-CTPs iridu jagħmlu pubbliku għall-fini tar-reġim ta’ 

trasparenza ta’ qabel in-negozjar u ta’ wara n-negozjar. 

Meta? 

4. Dawn il-linji gwida jibdew japplikaw mill-1 ta’ Jannar 2022. 

5. Dawn il-linji gwida ma japplikawx għal NCAs li ma għadhomx responsabbli għas-

superviżjoni tal-APAs u tas-CTPs mid-data ta’ wara dik li fiha l-ESMA ħadet f’idejha s-

superviżjoni ta’ dawk l-APAs u s-CTPs. 

 

2. Referenzi leġiżlattivi, taqsiriet u definizzjonijiet 

Referenzi leġiżlattivi 

Regolament tal-ESMA Ir-Regolament (UE) Nru 1095/2010 tal-Parlament Ewropew 

u tal-Kunsill tal-24 ta’ Novembru 2010 li jistabbilixxi Awtorità 

Superviżorja Ewropea (Awtorità Ewropea tat-Titoli u s-Swieq) 

 

1 Mill-1 ta’ Jannar 2022, ir-referenza għal dawn id-dispożizzjonijiet jenħtieġ li tinqara bħala referenza għad-dispożizzjonijiet il-
ġodda tal-MiFIR kif speċifikat fir-Regolament (UE) Nru 2019/2175, u kif issupplimentat aktar bl-atti rilevanti tal-Livell 2. Jekk 
jogħġbok ara wkoll it-tabella ta’ korrispondenza fl-Anness III. 

u li jemenda d-Deċiżjoni Nru 716/2009/KE u jħassar id-

Deċiżjoni tal-Kummissjoni 2009/77/KE2 

MiFIR Ir-Regolament (UE) Nru 600/2014 tal-Parlament Ewropew u 

tal-Kunsill tal-15 ta’ Mejju 2014 dwar is-swieq tal-istrumenti 

finanzjarji u li jemenda r-Regolament (UE) Nru 648/20123 

MiFID II Id-Direttiva 2014/65/UE tal-Parlament Ewropew u tal-Kunsill 

tal-15 ta’ Mejju 2014 dwar is-swieq fl-istrumenti finanzjarji u li 

temenda d-Direttiva 2002/92/KE u d-Direttiva 2011/61/UE4 

Ir-Regolament Delegat 

(UE) Nru 2017/567 

Ir-Regolament Delegat tal-Kummissjoni (UE) Nru 2017/567 li 

jissupplimenta r-Regolament (UE) Nru 600/2014 tal-

Parlament Ewropew u tal-Kunsill rigward id-definizzjonijiet, it-

trasparenza, il-kompressjoni ta’ portafolli u l-miżuri 

superviżorji fuq l-intervent fuq prodotti u pożizzjonijiet5 

Ir-Regolament Delegat 

(UE) Nru 2017/565 

Ir-Regolament Delegat tal-Kummissjoni (UE) Nru 2017/565 li 

jissupplimenta d-Direttiva 2014/65/UE tal-Parlament 

Ewropew u tal-Kunsill rigward rekwiżiti organizzazzjonali u 

kundizzjonijiet għall-operat għal ditti tal-investiment u termini 

definiti għall-finijiet ta’ dik id-Direttiva6 

RTS 1 Ir-Regolament Delegat tal-Kummissjoni (UE) Nru 2017/587 

tal-14 ta’ Lulju 2016 li jissupplimenta r-Regolament (UE) 

Nru 600/2014 tal-Parlament Ewropew u tal-Kunsill dwar is-

swieq tal-istrumenti finanzjarji fir-rigward ta’ standards tekniċi 

regolatorji dwar rekwiżiti ta’ trasparenza għaċ-ċentri tan-

negozjar u ditti ta’ investiment fir-rigward ta’ ishma, irċevuti 

depożitarji, fondi nnegozjati fil-boroż, ċertifikati u strumenti 

finanzjarji simili oħrajn u dwar obbligi ta’ eżekuzzjoni tat-

tranżazzjoni fir-rigward ta’ ċertu ishma f’ċentru tan-negozjar 

jew minn internalizzaturi sistematiċi7 

RTS 2 Ir-Regolament Delegat tal-Kummissjoni (UE) Nru 2017/583 

tal-14 ta’ Lulju 2016 li jissupplimenta r-Regolament (UE) 

Nru 600/2014 tal-Parlament Ewropew u tal-Kunsill dwar is-

swieq tal-istrumenti finanzjarji fir-rigward tal-istandards 

tekniċi regolatorji dwar rekwiżiti ta’ trasparenza għal ċentri 

tan-negozjar u ditti ta’ investiment fir-rigward tal-bonds, il-

 

2 ĠU L 331, 15.12.2010, p. 84. 
3 ĠU L 173, 12.06.2014, p. 84 
4 ĠU L 173, 12.06.2014, p. 349. 
5 ĠU L 87, 31.03.2017, p. 90. 
6 ĠU L 87, 31.03.2017, p. 1. 
7 ĠU L 87, 31.03.2017, p. 387. 

prodotti finanzjarji strutturati, il-kwoti ta’ emissjonijiet u d-

derivattivi8 

Ir-Regolament (UE) 

Nru 2019/2175 

Ir-Regolament (UE) Nru 2019/2175 tal-Parlament Ewropew 

u tal-Kunsill tat-18 ta’ Diċembru 2019 li jemenda r-

Regolament (UE) Nru 1093/2010 li jistabbilixxi Awtorità 

Superviżorja Ewropea (Awtorità Bankarja Ewropea), ir-

Regolament (UE) Nru 1094/2010 li jistabbilixxi Awtorità 

Superviżorja Ewropea (Awtorità Ewropea tal-Assigurazzjoni 

u l-Pensjonijiet tax-Xogħol), ir-Regolament (UE) 

Nru 1095/2010 li jistabbilixxi Awtorità Superviżorja Ewropea 

(Awtorità Ewropea tat-Titoli u s-Swieq), ir-Regolament (UE) 

Nru 600/2014 dwar is-swieq tal-istrumenti finanzjarji, ir-

Regolament (UE) 2016/1011 dwar l-indiċi użati bħala 

parametri referenzjarji fi strumenti finanzjarji u kuntratti 

finanzjarji dwar il-kejl tal-prestazzjoni ta’ fondi ta’ investiment, 

u r-Regolament (UE) 2015/847 dwar informazzjoni li 

takkumpanja t-trasferimenti ta’ fondi9 

Taqsiriet 

ESMA  L-Awtorità Ewropea tat-Titoli u s-Swieq 

RCB 

NCAs 

UE 

Bażi Kummerċjali Raġonevoli 

Awtoritajiet Nazzjonali Kompetenti 

L-Unjoni Ewropea 

APA Arranġament ta’ Pubblikazzjoni Approvat 

CTP Fornitur ta’ Tape Konsolidat 

SI Internalizzatur Sistematiku 

 

Definizzjonijiet 

Japplikaw id-definizzjonijiet stabbiliti fil-MiFID II u l-MiFIR. 

data tas-suq 

 

 

 

data tas-suq jenħtieġ li tfisser li ċ-ċentri tan-negozjar tad-data, 

is-SIs, l-APAs u s-CTPs għandhom jagħmlu pubbliċi għall-fini 

tar-reġim ta’ trasparenza ta’ qabel in-negozjar u ta’ wara n-

negozjar. Għalhekk, id-data tas-suq tinkludi d-dettalji stabbiliti 

fl-Anness I tal-RTS 1 u l-Anness I u l-Anness II tal-RTS 2. 

 

8 ĠU L 87, 31.03.2017, p. 229. 
9 ĠU L 334, 27.12.2019, p. 1. 

data mdewma data mdewma jenħtieġ li tfisser data tas-suq li ssir disponibbli 

15-il minuta wara l-pubblikazzjoni 

fornitur tad-data tas-suq 

 

ċentru tan-negozjar kif definit fl-Artikolu 4(1)(24) tal-MiFID II, 

arranġament ta’ pubblikazzjoni approvat (APA) kif definit fl-

Artikolu 4(1)(52) tal-MiFID II, fornitur ta’ tape konsolidat (CTP) 

kif definit fl-Artikolu 4(1)(53) tal-MiFID II jew internalizzatur 

sistematiku (SI) kif definit fl-Artikolu 4(1)(20) tal-MiFID II 

ftehim dwar liċenzja ta’ 

data tas-suq 

ftehim bejn il-fornitur tad-data tas-suq u l-klijent għal-liċenzjar 

tad-data tas-suq u li jirrifletti l-informazzjoni u l-prezzijiet żvelati 

fil-politika dwar id-data tas-suq 

politika dwar id-data tas-

suq 

dokument wieħed jew aktar mill-fornitur tad-data tas-suq, li 

jelenka l-informazzjoni rilevanti dwar il-forniment tad-data tas-

suq, inkluża lista tal-prezzijiet kemm għat-tariffi tad-data tas-

suq kif ukoll għas-servizzi indiretti għall-aċċess u l-użu tad-

data tas-suq, u t-termini u l-kundizzjonijiet ewlenin tal-ftehim 

dwar liċenzja ta’ data tas-suq 

3. Għan 

6. Dawn il-linji gwida huma bbażati fuq l-Artikolu 16(1) tar-Regolament tal-ESMA. L-

objettivi ta’ dawn il-linji gwida huma li jiġu stabbiliti prattiki superviżorji konsistenti, 

effiċjenti u effettivi fi ħdan is-Sistema Ewropea ta’ Superviżjoni Finanzjarja (SESF) u li 

tiġi żgurata l-applikazzjoni komuni, uniformi u konsistenti tad-dispożizzjonijiet fl-

Artikoli 13, 15(1) u 18(8) tal-MiFIR u fl-Artikoli 64(1) u 65(1) u (2) tal-MiFID II. 

7. Dawn il-linji gwida għandhom l-għan li jiżguraw li l-parteċipanti fis-swieq finanzjarji 

jkollhom fehim uniformi tar-rekwiżit li jipprovdu data tas-suq fuq bażi kummerċjali 

raġonevoli (RCB), inklużi r-rekwiżiti ta’ żvelar, kif ukoll ir-rekwiżit li jipprovdu d-data tas-

suq 15-il minuta wara l-pubblikazzjoni (data mdewma) mingħajr ħlas. Dawn il-linji gwida 

għandhom l-għan ukoll li jiżguraw li l-NCAs ikollhom fehim komuni u jiżviluppaw prattiki 

superviżorji konsistenti meta jivvalutaw it-tlestija, il-komprensibbiltà u l-konsistenza tal-

RCB u d-dispożizzjonijiet dwar id-data mdewma. 

 

4. Obbligi ta’ konformità u rapportar 

Status tal-linji gwida 

8. F’konformità mal-Artikolu 16(3) tar-Regolament tal-ESMA, l-NCAs u l-parteċipanti fis-

swieq finanzjarji jridu jagħmlu kull sforz sabiex jikkonformaw ma’ dawn il-linji gwida. 

9. Soġġetti għall-paragrafu 2 ta’ Taqsima 1, l-NCAs li għalihom japplikaw dawn il-linji 

gwida jenħtieġ li jikkonformaw billi jinkorporawhom fl-oqfsa legali u/jew superviżorji 

nazzjonali tagħhom kif ikun xieraq, inkluż fejn linji gwidi partikolari jkunu primarjament 

diretti għall-parteċipanti fis-swieq finanzjarji. F’dan il-każ, l-NCAs jenħtieġ li jiżguraw, 

permezz tas-superviżjoni tagħhom, li l-parteċipanti fis-swieq finanzjarji jikkonformaw 

mal-linji gwida. 

Obbligi ta’ rapportar 

10. Fi żmien xahrejn mid-data tal-pubblikazzjoni tal-linji gwida fuq is-sit web tal-ESMA bil-

lingwi uffiċjali kollha tal-UE, l-NCAs li għalihom japplikaw dawn il-linji gwida jridu 

jinnotifikaw lill-ESMA jekk dawn (i) humiex konformi, (ii) mhumiex konformi, iżda 

għandhom l-intenzjoni li jikkonformaw, jew (iii) ma jikkonformawx u li m’għandhomx l-

intenzjoni li jikkonformaw mal-linji gwida. 

11. F’każ ta’ nuqqas ta’ konformità, l-NCAs iridu wkoll jinnotifikaw lill-ESMA fi żmien xahrejn 

mid-data tal-pubblikazzjoni tal-linji gwida fuq is-sit web tal-ESMA fil-lingwi uffiċjali kollha 

tal-UE bir-raġunijiet tagħhom għaliex mhux jikkonformaw mal-linji gwida. 

12. Mudell għan-notifiki huwa disponibbli fuq is-sit web tal-ESMA. Ladarba jimtela l-mudell, 

dan għandu jiġi trażmess lill-ESMA. 

13. Il-parteċipanti fis-swieq finanzjarji mhumiex meħtieġa jirrapportaw jekk jikkonformawx 

ma’ dawn il-linji gwida. 

 

5. Linji gwida dwar l-obbligi tad-data tas-suq tal-

MiFID II/MiFIR 

5.1 Introduzzjoni 

14. L-Artikoli 13, 15(1) u 18 (8) tal-MiFIR u 64 (1) u 65 (1) u (2) tal-MiFID II jistabbilixxu 

rekwiżiti għaċ-ċentri tan-negozjar, l-APAs, is-CTPs u s-SIs (“fornituri tad-data tas-suq”) 

biex jipprovdu data tas-suq dwar RCB u jiżguraw aċċess mhux diskriminatorju għal dik 

l-informazzjoni. L-Artikoli 6 sa 11 tar-Regolament Delegat (UE) Nru 2017/567 u l-

Artikoli 84 sa 89 tar-Regolament Delegat (UE) Nru 2017/565 jispeċifikaw aktar dawn ir-

rekwiżiti. 

15. Ir-rekwiżiti fir-Regolament Delegat (UE) Nru 2017/567 u r-Regolament Delegat (UE) 

Nru 2017/565 jistabbilixxu l-prinċipju li tiġi pprovduta data tas-suq fuq il-bażi tal-kost tal-

produzzjoni u t-tixrid tagħha u jeħtieġu li l-fornituri tad-data tas-suq jikkonformaw ma’ 

għadd ta’ rekwiżiti ta’ żvelar li għandhom l-għan li jippermettu lill-utenti tad-data tas-suq 

jifhmu kif inhi pprezzata d-data tas-suq, iqabblu l-offerti tad-data tas-suq u fl-aħħar mill-

aħħar jivvalutaw jekk id-data tas-suq hijiex ipprovduta fuq bażi kummerċjali raġonevoli. 

16. Barra minn hekk, l-Artikolu 13(1) tal-MiFIR jeħtieġ li ċ-ċentri tan-negozjar jagħmlu d-

data disponibbli mingħajr ħlas 15-il minuta wara l-pubblikazzjoni (data mdewma). L-

istess obbligu huwa pprovdut mill-Artikoli 64(1), 65(1) u (2) tal-MiFID II fir-rigward tal-

APAs u s-CTPs. 

17. Skont l-Artikolu 84(2) tar-Regolament Delegat (UE) Nru 2017/565 u l-Artikolu 6(2) tar-

Regolament Delegat (UE) Nru 2017/567, diversi rekwiżiti u obbligi ta’ trasparenza ma 

japplikawx għall-fornituri tad-data tas-suq li joffru data tas-suq mingħajr ħlas. 

18. Madankollu, uħud mid-dispożizzjonijiet dwar id-data tas-suq f’dawn ir-regolamenti 

japplikaw ukoll għall-fornituri tad-data tas-suq li joffru data tas-suq mingħajr ħlas, b’mod 

partikolari r-rekwiżit relatat mad-disponibbiltà tad-data tas-suq lill-klijenti kollha bl-istess 

termini u kundizzjonijiet, ir-rekwiżit li jkun hemm kapaċitajiet skalabbli fis-seħħ biex jiġi 

żgurat li l-klijenti jkunu jistgħu jiksbu aċċess f’waqtu għad-data tas-suq f’kull ħin fuq bażi 

nondiskriminatorja u r-rekwiżit li tiġi offruta data tas-suq mingħajr ma tkun separata 

huma applikabbli għal tali fornituri tad-data tas-suq. Għalhekk, il-Linji Gwida 4, 6 u 11 

japplikaw għal dawk il-fornituri tad-data tas-suq. 

19. Il-fornituri tad-data tas-suq jenħtieġ li ma jitolbux ħlas għas-servizzi indiretti meħtieġa 

għall-aċċess tad-data tas-suq meta jipprovdu data mingħajr ħlas. 

20. Sabiex jiġi żgurat li r-rekwiżiti dwar id-data tas-suq jilħqu l-objettivi tagħhom, dawn il-

linji gwida jistabbilixxu aktar l-aspettattivi tal-ESMA dwar kif il-fornituri tad-data tas-suq 

jenħtieġ li jikkonformaw mad-dispożizzjonijiet dwar id-data tas-suq. B’mod partikolari, 

il-linji gwida jelaboraw dwar ir-rekwiżit li tiġi pprovduta data tas-suq abbażi tal-kost, 

dwar ir-rekwiżit li jiġi żgurat aċċess mhux diskriminatorju għad-data, dwar l-obbligi ta’ 

żvelar u dwar ir-rekwiżit li tiġi pprovduta data mdewma mingħajr ħlas. 

21. Filwaqt li r-rekwiżiti legali jipprevedu għall-istess approċċ għaċ-ċentri tan-negozjar 

(swieq regolati, MTFs, OTFs), l-APAs, is-CTPs u s-SIs, huwa importanti li jiġi enfasizzat 

li l-kamp ta’ applikazzjoni tar-rekwiżiti tad-data tas-suq huwa differenti għal dawn l-erba’ 

tipi ta’ entitajiet. Pereżempju, iċ-ċentri tan-negozjar iridu jipprovdu data tas-suq ta’ 

qabel u ta’ wara n-negozjar dwar RCB, filwaqt li r-rekwiżiti tal-RCB għas-SIs huma 

limitati għad-data tas-suq ta’ qabel in-negozjar u għall-APAs u s-CTPs għad-data tas-

suq ta’ wara n-negozjar. Barra minn hekk, is-SIs mhumiex soġġetti għar-rekwiżiti dwar 

id-data mdewma. B’konsegwenza ta’ dan, mhux ir-rekwiżiti kollha japplikaw għall-

entitajiet kollha bl-istess mod. Fejn rilevanti, dan huwa enfasizzat fil-linji gwida. 

22. L-ESMA tirrikonoxxi li huwa importanti li jitqiesu n-natura, l-iskala u l-kumplessità 

differenti tal-fornituri tad-data tas-suq meta jiġu speċifikati l-aspettattivi dwar id-

dispożizzjonijiet tad-data tas-suq. F’konformità mal-Artikoli 1(5) u 8(3) tar-Regolament 

tal-ESMA, l-ESMA qieset il-prinċipju tal-proporzjonalità fl-abbozzar ta’ dawn il-linji 

gwida. Pereżempju, meta jitqiesu l-mudelli operattivi differenti u l-istrutturi tal-kostijiet 

tal-fornituri tad-data tas-suq, dawn il-linji gwida ma jarmonizzawx il-metodi tal-

kontabilità tal-kostijiet iżda pjuttost jeħtieġu li l-fornituri tad-data tas-suq ikollhom 

metodoloġija ċara u dokumentata għall-iffissar tal-prezz tad-data tas-suq. B’mod simili, 

biex jiġi evitat li l-fornituri tad-data tas-suq li joperaw sistemi ta’ negozjar bi rkant 

kontinwu permezz ta’ ktieb tal-ordnijiet iħabbtu wiċċhom ma’ piż operazzjonali u 

amministrattiv għoli meta jiżvelaw data mdewma ta’ qabel in-negozjar, u minħabba l-

valur miżjud limitat tal-utenti ta’ data granulari ħafna ta’ qabel in-negozjar, dawn il-linji 

gwida jiċċaraw li għal tali sistemi l-obbligu li tiġi pprovduta data mdewma ta’ qabel in-

negozjar jiġi ssodisfat meta jiġi pprovdut aċċess għall-aħjar talba u offerta biss. 

23. Il-linji gwida jibdew bir-rekwiżiti dwar l-RCB u l-aċċess nondiskriminatorju (it-

taqsimiet 5.2-5.7) u jsegwu mill-qrib l-istruttura tal-atti delegati li jispeċifikaw aktar ir-

rekwiżiti tal-RCB. It-Taqsima 5.8 tkopri d-dispożizzjonijiet dwar id-data mdewma. 

5.2 Politiki dwar id-data tas-suq ċari u faċilment aċċessibbli 

Il-Linja Gwida 1 tiċċara l-Artikolu 13 tal-MiFIR, l-Artikoli 64(1), 65(1) u 65(2) tal-MiFID II, kif 

speċifikat aktar fl-Artikoli 84 sa 89 tar-Regolament Delegat tal-Kummissjoni (UE) Nru 2017/565 

u fl-Artikoli 6 sa 11 tar-Regolament Delegat (UE) Nru 2017/567. 

Linja Gwida 1: Il-fornituri tad-data tas-suq jenħtieġ li jippubblikaw il-politika tagħhom dwar id-

data tas-suq f’format faċilment aċċessibbli li jkun faċli għall-utent fuq is-sit web tagħhom. Fejn 

il-politika dwar id-data tas-suq tikkonsisti f’aktar minn dokument wieħed, il-fornituri tad-data 

tas-suq jenħtieġ li jindikaw dan b’mod ċar u jagħmlu d-dokumenti kollha tal-politika dwar id-

data tas-suq aċċessibbli permezz ta’ post wieħed fuq is-sit web tagħhom. 

Il-politika dwar id-data tas-suq jenħtieġ li tippreżenta f’termini ċari u mhux ambigwi l-

informazzjoni kollha rilevanti dwar id-data tas-suq, inkluża l-lista tal-prezzijiet għall-offerti tad-

data tas-suq kif ukoll kwalunkwe servizz indirett meħtieġ għall-aċċess u l-użu tal-offerti tad-

data tas-suq, sabiex il-klijenti jkunu jistgħu jifhmu t-tariffi u t-termini u l-kundizzjonijiet 

applikabbli għalihom. F’dan ir-rigward, il-fornituri tad-data tas-suq jenħtieġ li jkunu lesti 

jispjegaw aktar il-politika tagħhom dwar id-data tas-suq, fejn meħtieġ. 

5.3 Għoti tad-data tas-suq abbażi tal-kost 

Il-Linji Gwida 2 u 3 jiċċaraw l-Artikolu 85 tar-Regolament Delegat (UE) Nru 2017/565 u l-

Artikolu 7 tar-Regolament Delegat (UE) Nru 2017/567. 

Linja Gwida 2: Il-fornituri tad-data tas-suq jenħtieġ li jkollhom metodoloġiji tal-kontabilità tal-

kostijiet ċari u dokumentati għall-iffissar tal-prezz tad-data tas-suq. Il-metodoloġiji jenħtieġ li 

jinkludu kemm offerti tad-data tas-suq diretti (jiġifieri tariffi tad-data tas-suq) kif ukoll servizzi 

indiretti meħtieġa għall-aċċess ta’ offerti tad-data tas-suq, bħal tariffi tal-konnettività jew 

software jew hardware meħtieġ biex tintuża u tiġi aċċessata d-data tas-suq. Il-metodoloġiji 

jenħtieġ li jiġu rieżaminati fuq bażi regolari (eż. kull sena). Il-fornituri tad-data tas-suq jista’ 

jkollhom bżonn jaġġustaw il-metodoloġiji tagħhom maż-żmien u jqisu l-bidliet fil-kostijiet 

marġinali. Pereżempju, jekk fornitur tad-data tas-suq jalloka porzjon tal-investimenti fl-

infrastruttura tal-IT għall-kost tal-produzzjoni u t-tixrid tad-data tas-suq, il-fornitur tad-data tas-

suq huwa mistenni jikkunsidra l-amortizzazzjoni tal-investimenti meta jalloka dawn il-kostijiet. 

Il-fornituri tad-data tas-suq jenħtieġ li jispjegaw fil-metodoloġiji tagħhom jekk huwiex inkluż 

marġini u kif ġie ddeterminat dak il-marġini. 

Il-metodoloġiji tal-kontabilità tal-kostijiet jenħtieġ li juru kif il-prezz għad-data tas-suq huwa 

bbażat fuq il-kostijiet tal-produzzjoni u t-tixrid tad-data tas-suq. Għal dan il-għan, kull 

metodoloġija jenħtieġ li tidentifika wkoll il-kostijiet li huma attribwibbli biss għall-produzzjoni u 

t-tixrid tad-data tas-suq (jiġifieri l-kostijiet diretti) u l-kostijiet li huma kondiviżi ma’ servizzi oħra, 

bħall-kostijiet konġunti. Fejn rilevanti, jenħtieġ li ssir distinzjoni ulterjuri bejn il-kostijiet varjabbli 

u l-kostijiet fissi. 

Il-kostijiet diretti jenħtieġ li jinftiehmu bħala kostijiet li huma attribwibbli biss għall-produzzjoni u 

t-tixrid tad-data tas-suq bħal persunal apposta li jaħdem fuq il-produzzjoni u/jew it-tixrid tad-

data tas-suq jew il-kostijiet għat-twettiq tal-awditi. Il-kostijiet konġunti jenħtieġ li jinftiehmu bħala 

kostijiet li jseħħu meta l-ipproċessar ta’ riżorsa waħda tal-input jirriżulta simultanjament f’żewġ 

prodotti differenti jew aktar, eż. l-eżekuzzjoni tal-kummerċ u l-produzzjoni u t-tixrid tad-data 

tas-suq. 

Il-kostijiet li huma kondiviżi ma’ servizzi oħra jenħtieġ li jitqassmu fuq il-bażi ta’ koeffiċjenti tal-

allokazzjoni xierqa. Il-kostijiet varjabbli jenħtieġ li jkunu kostijiet imġarrba għall-produzzjoni u t-

tixrid ta’ unità addizzjonali waħda ta’ data tas-suq u l-kostijiet fissi jenħtieġ li jkunu kostijiet li 

ma jvarjawx skont il-volum ta’ data tas-suq prodotta u mxerrda. 

Sabiex jiġi żgurat li l-allokazzjoni tal-kostijiet tal-produzzjoni u t-tixrid tad-data tas-suq tirrifletti 

l-kostijiet attwali tal-produzzjoni u t-tixrid tad-data tas-suq, u fl-aħħar mill-aħħar it-tariffi imposti 

fuq il-klijenti, il-metodoloġiji jenħtieġ li jinkludu ġustifikazzjoni li għaliha l-kostijiet ikunu inklużi 

fit-tariffi għad-data tas-suq u b’mod partikolari ġustifikazzjoni dwar l-adegwatezza tal-prinċipji 

ta’ allokazzjoni u l-koeffiċjenti għall-kostijiet li huma kondiviżi ma’ servizzi oħra. Pereżempju, 

għall-kostijiet tal-allokazzjoni li huma kondiviżi ma’ servizzi oħra, bħall-kostijiet konġunti, il-

fornituri tad-data tas-suq jenħtieġ li ma jużawx id-dħul iġġenerat mis-servizzi u l-attivitajiet 

differenti tal-kumpanija tagħhom bħala prinċipju ta’ allokazzjoni minħabba li din il-prattika 

tikkontradixxi l-obbligu li jiġu stabbiliti tariffi tad-data tas-suq (jiġifieri d-dħul tan-negozju tad-

data tas-suq) abbażi tal-kostijiet tal-produzzjoni u t-tixrid tad-data tas-suq. 

Barra minn hekk, mhux kull fornitur tad-data tas-suq x’aktarx li jħabbat wiċċu ma’ kostijiet 

konġunti. Pereżempju, l-attività liċenzjata tal-APAs u tas-CTPs hija limitata għall-ġbir u t-tixrid 

tad-data tas-suq (u fil-każ tas-CTP, l-aggregazzjoni ta’ tali data) u ma tirriżultax 

awtomatikament fil-produzzjoni tat-tieni prodott. B’konsegwenza ta’ dan, ma ġġarrab l-ebda 

kost konġunt. 

Linja Gwida 3: Il-fornituri tad-data tas-suq jenħtieġ li japplikaw biss klawżoli ta’ penali 

f’konformità mal-prinċipju ta’ ħlas fuq bażi kummerċjali raġonevoli. B’mod partikolari, il-fornituri 

tad-data tas-suq jenħtieġ li ma jimponu l-ebda klawżola ta’ penali mhux ġustifikata jew oneruża 

żżejjed. 

Sabiex jiġi żgurat li l-penali jkunu ġġustifikati, il-fornituri tad-data tas-suq jenħtieġ li jimponu 

penali biss fejn ikun intwera ksur tal-ftehim dwar liċenzja ta’ data tas-suq, pereżempju bħala 

riżultat ta’ awditu li stabbilixxa li l-klijenti ma kkonformawx mat-termini tal-ftehim dwar liċenzja 

ta’ data tas-suq. 

Il-livell ta’ penali f’każ ta’ nuqqas ta’ konformità mat-termini tal-ftehim dwar liċenzja ta’ data tas-

suq jenħtieġ li ġeneralment ikun ibbażat fuq l-irkupru ta’ dħul li kien ikun iġġenerat f’każ ta’ 

konformità mal-liċenzja. 

Prattiki onerużi żżejjed li jirriżultaw fil-ġenerazzjoni ta’ dħul addizzjonali abbażi ta’ nuqqas ta’ 

konformità jew l-inabbiltà mill-klijent li jagħti prova tal-konformità mat-termini u l-kundizzjoni tal-

liċenzja jenħtieġ li jiġu esklużi. Pereżempju, tali prattiki jkunu imposti eċċessivi fuq l-imgħax 

jew retroattività estensiva. 

Barra minn hekk, il-fornituri tad-data tas-suq jenħtieġ li jiżguraw li l-prattiki tal-awditjar ma 

joħolqux kostijiet bla bżonn għall-utenti tad-data, pereżempju billi jitwessa’ l-kamp ta’ 

applikazzjoni tal-awditjar lil hinn minn dak li huwa strettament meħtieġ biex jiġi identifikat il-ksur 

li seħħ bi ftehimiet dwar liċenzji ta’ data tas-suq. 

Sabiex tinġabar l-informazzjoni meħtieġa biex jiġi vvalutat ksur potenzjali bi ftehimiet dwar 

liċenzja ta’ data tas-suq, il-fornituri tad-data tas-suq jistgħu, għal dan il-għan biss, ifittxu 

informazzjoni mingħand il-klijenti biex jipprovdu informazzjoni dwar l-użu tad-data. 

5.4 L-obbligu li tingħata data tas-suq fuq bażi mhux diskriminatorja 

Il-Linji Gwida 4 sa 7 jiċċaraw l-Artikolu 86 tar-Regolament Delegat (UE) Nru 2017/565 u l-

Artikolu 8 tar-Regolament Delegat (UE) Nru 2017/567. 

Linja Gwida 4: Il-fornituri tad-data tas-suq jenħtieġ li jiddeskrivu fil-politika tagħhom dwar id-

data tas-suq, il-kategoriji ta’ klijenti u kif l-użu tad-data jitqies biex jiġu stabbiliti l-kategoriji ta’ 

klijenti. Il-kriterji użati jenħtieġ li jkunu: 

(i) abbażi ta’ elementi fattwali, verifikabbli faċilment u ġenerali biżżejjed biex 

jappartjenu għal aktar minn klijent wieħed; 

(ii) spjegati b’tali mod li l-klijenti jkunu jistgħu jifhmu l-kategorija li jappartjenu 

għaliha. 

Il-fornituri tad-data tas-suq jenħtieġ li jispjegaw fil-politika tagħhom dwar id-data tas-suq it-tariffi 

u t-termini u l-kundizzjonijiet applikabbli għal kull użu. Jenħtieġ li huma jiġġustifikaw kwalunkwe 

differenzazzjoni tat-tariffi u t-termini u l-kundizzjonijiet li jappartjenu għal kull kategorija ta’ 

klijenti. 

Barra minn hekk, il-fornituri tad-data tas-suq jenħtieġ li jiġġustifikaw kwalunkwe emenda fil-

politika tagħhom dwar id-data tas-suq li tirriżulta f’bidla fil-klassifikazzjoni tal-klijenti għal 

raġunijiet oġġettivi. 

Linja Gwida 5: Flimkien mad-deskrizzjoni tal-kategoriji differenti ta’ klijenti, il-fornituri tad-data 

tas-suq jenħtieġ li jiċċaraw fil-politika tagħhom dwar id-data tas-suq kif it-tariffi jiġu applikati 

meta klijent potenzjalment jappartjeni għal aktar minn kategorija waħda ta’ klijenti, pereżempju, 

meta l-klijent jagħmel użi simultanji differenti tad-data. F’tali każ, il-fornituri tad-data tas-suq 

jenħtieġ li jitolbu ħlas għall-forniment ta’ data darba biss billi japplikaw kategorija ta’ klijenti 

waħda biss. Bħala eċċezzjoni, il-fornituri tad-data tas-suq jistgħu jżidu żieda proporzjonata tat-

tariffa rilevanti, fejn ikun hemm użi differenti multipli u sinifikanti magħmula mill-klijenti tad-data. 

Il-fornituri tad-data tas-suq jenħtieġ li juru b’mod ċar, fil-politiki tagħhom dwar id-data tas-suq, 

l-ammont taż-żieda, il-każijiet ta’ applikazzjoni tagħha, u jipprovdu spjegazzjoni tal-konformità 

tagħhom mal-prinċipju tal-prezz tad-data tas-suq li jkun ibbażat fuq il-kost tal-produzzjoni u t-

tixrid tad-data, bl-inklużjoni ta’ marġini raġonevoli. 

Linja Gwida 6: Il-fornituri tad-data tas-suq jenħtieġ li joffru lill-konsumaturi li jaqgħu fl-istess 

kategorija l-istess sett ta’ għażliet fir-rigward tal-arranġamenti tekniċi. Il-fornituri tad-data tas-

suq jenħtieġ li jiżguraw li l-arranġamenti tekniċi, inklużi l-latenza u l-konnettività, la 

jiddiskriminaw u lanqas joħolqu xi vantaġġ inġust. Il-fornituri tad-data tas-suq jenħtieġ li 

jiġġustifikaw kwalunkwe diverġenza fis-soluzzjoni finali adottata abbażi ta’ restrizzjonijiet 

tekniċi validi. 

 

Linja Gwida 7: Meta l-fornituri tad-data tas-suq jiżvelaw politiki dwar l-iskontijiet, dawn jenħtieġ 

li jiddeskrivu b’mod ċar il-kamp ta’ applikazzjoni tal-iskont, il-kundizzjonijiet għall-

applikazzjonijiet u t-termini tal-applikazzjoni (eż. it-tul tal-iskont). 

 

Il-kundizzjonijiet għall-applikazzjonijiet tal-iskontijiet jenħtieġ li jkunu: 

(i) abbażi ta’ elementi fattwali, verifikabbli faċilment u ġenerali biżżejjed biex 

jappartjenu għal aktar minn klijent wieħed; 

(ii) spjegati b’tali mod li l-klijenti jkunu jistgħu jifhmu jekk u meta l-iskont huwiex 

applikabbli għalihom. 

F’konformità mal-prinċipju li tiġi pprovduta data tas-suq fuq bażi mhux diskriminatorja, l-

applikazzjoni ta’ skont jenħtieġ li ma tintużax biex jinħolqu kategoriji addizzjonali ta’ klijenti jew 

każijiet ta’ użu tad-data. Bl-istess mod, fir-rigward tal-obbligu li d-data ssir disponibbli mingħajr 

ma tkun miġbura, l-iskont għal servizzi raggruppati jenħtieġ li ma jaqbiżx il-prezz ta’ servizz 

offrut separatament. (ara wkoll il-Linji Gwida 11) 

5.5 Tariffi għal kull utent 

Il-Linji Gwida 8 sa 10 jiċċaraw l-Artikolu 87 tar-Regolament Delegat (UE) Nru 2017/565 u l-

Artikolu 9 tar-Regolament Delegat (UE) Nru 2017/567. 

Linja Gwida 8: Il-bażi għal kull utent jenħtieġ li tinftiehem bħala mudell ta’ ħlas ta’ tariffi għal 

data tal-wiri li tippermetti lill-klijenti jevitaw kontijiet multipli f’każ li d-data tas-suq tkun inkisbet 

permezz ta’ fornituri jew abbonamenti multipli tad-data. Il-fornituri tad-data tas-suq jenħtieġ li 

għad-data tal-wiri jużaw l-unità ta’ għadd tal-utent attiv, li tippermetti lill-klijenti jħallsu skont l-

għadd ta’ utenti attivi li jaċċessaw id-data, aktar milli skont l-apparat jew il-prodott tad-data. 

Linja Gwida 9: Il-fornituri tad-data tas-suq jenħtieġ li jiżguraw li l-kundizzjonijiet li għandhom 

jiġu kkwalifikati bħala eliġibbli għal fuq bażi għal kull utent jeħtieġu biss dak li huwa meħtieġ 

biex il-fuq bażi għal kull utent tkun fattibbli. B’mod partikolari, il-kundizzjonijiet tal-eliġibbiltà 

jenħtieġ li jfissru i) il-klijent jista’ jidentifika b’mod korrett l-għadd ta’ utenti attivi li se jkollhom 

aċċess għad-data fi ħdan l-organizzazzjoni u ii) il-klijent jirrapporta lill-fornitur tad-data tas-suq 

l-għadd ta’ utenti attivi. Barra minn hekk, il-fornituri tad-data tas-suq jistgħu jfittxu verifika inizjali 

ex ante biex jivvalidaw l-għadd ta’ utenti u/jew l-eliġibbiltà tal-klijent. 

Linja gwida 10: Meta l-fornituri tad-data tas-suq iqisu li l-bażi għal kull utent hija 

sproporzjonata għall-kost biex id-data ssir disponibbli u ma jkunux jistgħu joffruha lill-klijenti, 

huma jenħtieġ li jiżvelaw ir-raġunijiet billi jindikaw b’mod ċar il-karatteristiċi speċifiċi tal-mudell 

tan-negozju tagħhom li jagħmlu l-adozzjoni tal-bażi għal kull utent sproporzjonata u għaliex 

dawn jagħmlu l-adozzjoni tal-mudell mhux fattibbli. Meta fatturi li jimpedixxu jinvolvu kostijiet 

amministrattivi eċċessivi, il-fornituri tad-data tas-suq jenħtieġ li jinkludu fl-ispjegazzjoni 

tagħhom dwar l-isproporzjonalità livell għoli u indikazzjoni provviżorja tal-kostijiet previsti għall-

implimentazzjoni tal-fuq bażi għal kull utent. 

5.6 Obbligu li tinżamm id-data mingħajr ma tkun separata 

Il-Linja Gwida 11 tiċċara l-Artikolu 88 tar-Regolament Delegat 2017/565 u l-Artikolu 10 tar-

Regolament Delegat (UE) Nru 2017/567. 

Linja Gwida 11: Il-fornituri tad-data tas-suq jenħtieġ li dejjem jinfurmaw lill-klijenti li x-xiri ta’ 

data tas-suq huwa disponibbli b’mod separat mis-servizzi addizzjonali (“separazzjoni tad-

data”). Tali servizzi addizzjonali jenħtieġ li jinftiehmu li jinkludu l-forniment ta’ data għajr data 

ta’ trasparenza ta’ qabel u wara n-negozjar (eż. data tal-ESG, analitika tad-data). Il-fornituri 

tad-data tas-suq jenħtieġ li ma jikkundizzjonawx ix-xiri ta’ data tas-suq fuq servizzi addizzjonali. 

Il-prezzijiet għal data miġbura u mingħajr ma tkun separata jenħtieġ li jiġu żvelati b’mod ċar fil-

politika dwar id-data tas-suq. 

5.7 Obbligi ta’ trasparenza 

Il-Linji Gwida 12 sa 16 jiċċaraw l-Artikolu 89 tar-Regolament Delegat (UE) Nru 2017/565 u l-

Artikolu 11 tar-Regolament Delegat (UE) Nru 2017/567 

Terminoloġija ewlenija standardizzata 

Linja Gwida 12: Il-fornituri tad-data tas-suq jenħtieġ li jadottaw it-terminoloġija fl-Anness I tal-

Linji Gwida fil-politika dwar id-data tas-suq u l-lista tal-prezzijiet tagħhom. Meta l-fornituri tad-

data tas-suq jużaw termini oħra, huma jenħtieġ li jipprovdu definizzjoni ċara ta’ dawn it-termini 

fil-politika dwar id-data tas-suq jew fil-lista tal-prezzijiet. 

Unità standardizzata ta’ għadd 

Linja Gwida 13: Sabiex jiffaċilitaw it-tqabbil tal-prezzijiet, il-fornituri tad-data tas-suq jenħtieġ 

li juru l-prezz tal-wiri tad-data skont l-għadd ta’ utenti attivi fil-politika tagħhom dwar id-data tas-

suq u fil-mudell. 

Il-fornituri tad-data tas-suq jenħtieġ li dejjem jagħmlu disponibbli għall-klijent l-għażla li jkejlu l-

aċċess għall-wiri tad-data min-numru ta’ utenti attivi. Barra minn hekk, fil-politika tagħhom dwar 

id-data tas-suq huma jistgħu jistabbilixxu unità alternattiva ta’ għadd għall-wiri tad-data (eż. l-

għadd ta’ applikazzjonijiet għall-wiri mogħtija lill-klijent biex jaċċessa d-data bħala 

applikazzjonijiet tad-desktop, apparat mobbli, wallboards). F’tali każ, huma jenħtieġ li jispjegaw 

fil-politika tagħhom dwar id-data tas-suq kif it-tariffi jiġu applikati bl-użu ta’ unità ta’ għadd għajr 

in-numru ta’ utenti attivi u ċ-ċirkostanza li fiha din l-għażla tkun disponibbli. Il-fornituri tad-data 

tas-suq jenħtieġ li dejjem jippermettu lill-klijenti jagħżlu b’mod liberu l-unità ta’ għadd skont il-

preferenza tagħhom. 

Il-fornituri tad-data tas-suq jenħtieġ li jindikaw ukoll b’mod ċar fil-politiki tagħhom dwar id-data 

tas-suq l-unità ta’ għadd għad-data mhux tal-wiri, l-applikazzjoni tagħha u spjegazzjoni dwar 

għaliex il-metodu magħżul huwa meqjus l-aktar xieraq biex jingħadd il-forniment ta’ data mhux 

tal-wiri lill-klijenti meta titqies is-sistema ta’ distribuzzjoni tad-data użata (eż. apparati, servers, 

applikazzjonijiet tal-IT jew tal-cloud). L-unità ta’ għadd użata minn fornitur tad-data tas-suq 

għad-data mhux tal-wiri jenħtieġ li tkun unika, jiġifieri żewġ unitajiet ta’ għadd jew aktar ma 

jistgħux jiġu kkombinati biex tingħadd il-firxa tal-aċċess. 

Format standardizzat tal-pubblikazzjoni 

Linja Gwida 14: Il-fornituri tad-data tas-suq jenħtieġ li jippubblikaw l-informazzjoni meħtieġa 

mill-Artikolu 89 tar-Regolament Delegat (UE) Nru 2017/565 u l-Artikolu 11 tar-Regolament 

Delegat (UE) Nru 2017/567 billi jużaw il-mudell ipprovdut fl-Anness II. 

Il-fornituri tad-data tas-suq jenħtieġ li jipprovdu l-informazzjoni b’mod konsistenti f’termini ta’ 

granularità sabiex l-iżvelar ikun sinifikanti għall-klijenti biex iqabblu l-offerti (eż. għal kull klassi 

tal-assi u fuq bażi annwali). Fejn rilevanti, l-informazzjoni jenħtieġ li tiġi pprovduta b’mod 

separat għad-data ta’ qabel u ta’ wara n-negozjar. 

Informazzjoni addizzjonali li hija barra mill-kamp ta’ applikazzjoni tal-obbligu ta’ trasparenza 

jenħtieġ li ma tiġix ipprovduta fil-mudell. Madankollu, il-fornituri tad-data tas-suq jenħtieġ li 

jiżguraw li l-informazzjoni addizzjonali tkun aċċessibbli faċilment mill-klijenti (eż. billi tiddaħħal 

referenza għall-pubblikazzjoni rilevanti li jkun fiha informazzjoni u ġustifikazzjoni għal kriterji 

addizzjonali użati biex issir distinzjoni bejn prodotti u liċenzji tad-data jew jiġu stabbiliti kategoriji 

ta’ klijenti kif indikat fil-Linji Gwida 4 sa 7). 

L-iżvelar tal-kostijiet 

Linja Gwida 15: Il-fornituri tad-data tas-suq jenħtieġ li jippubblikaw sommarju, billi jużaw il-

mudell ipprovdut fl-Anness II, ta’ kif ġie stabbilit il-prezz u spjegazzjoni aktar dettaljata tal-

metodoloġija tal-kontabilità tal-kostijiet użata sabiex jikkonformaw mal-Artikolu 11(e) tar-

Regolament Delegat (UE) Nru 2017/567 jew l-Artikolu 89(2)(e) tar-Regolament Delegat (UE) 

Nru 2017/565. 

L-ispjegazzjoni jentħieġ li tipprovdi, fost l-oħrajn, il-lista tat-tipi kollha ta’ kostijiet inklużi fit-tariffi 

tad-data tas-suq b’eżempji ta’ tali kostijiet kif ukoll il-prinċipji ta’ allokazzjoni u l-koeffiċjenti tal-

allokazzjoni għall-kostijiet konġunti jew kostijiet oħra li huma kondiviżi ma’ servizzi oħra. Il-

fornituri tad-data tas-suq jenħtieġ li jiżvelaw jekk dawn jinkludux marġini fit-tariffi tad-data tas-

suq u jispjegaw kif jiġi żgurat li l-marġnijiet huma raġonevoli. 

Il-fornituri tad-data tas-suq mhumiex meħtieġa jiżvelaw il-kostijiet reali għall-produzzjoni jew it-

tixrid tad-data tas-suq jew il-livell attwali tal-marġini, madankollu l-informazzjoni spjegattiva 

pprovduta dwar il-kostijiet u l-marġnijiet jenħtieġ li tippermetti lill-utenti jifhmu kif ġie stabbilit il-

prezz għad-data tas-suq u jqabblu l-metodoloġiji ta’ fornituri differenti tad-data tas-suq. 

Prattiki tal-awditjar 

Linja Gwida 16: Il-fornituri tad-data tas-suq jenħtieġ li jipprovdu t-termini u l-kundizzjonijiet 

kollha tal-prattiki tal-awditjar tagħhom fil-ftehim dwar liċenzja ta’ data tas-suq (frekwenza, 

perjodu retrospettiv, perjodu ta’ notifika, kunfidenzjalità tad-data eċċ). Il-ftehim dwar liċenzja 

ta’ data tas-suq jenħtieġ li jkun espliċitu dwar jekk it-tariffi tad-data tas-suq jistgħux jiġu applikati 

b’mod retroattiv. Għandu jispjega wkoll b’mod ċar kif il-klijenti huma mistennija jippreparaw 

għal awditu (liema informazzjoni jeħtieġ li tinħażen u għal liema perjodu ta’ żmien eċċ.). 

Kwalunkwe awditu jenħtieġ li jitwettaq b’kont meħud tal-ħtieġa għal kollaborazzjoni bejn il-

fornituri tad-data tas-suq u l-utenti. 

5.8 Obbligu li d-data tas-suq issir disponibbli mingħajr ħlas 15-il 

minuta wara l-pubblikazzjoni 

Il-Linji Gwida 17 sa 19 jiċċaraw l-Artikoli 64 u 65 tal-MiFID II u l-Artikolu 13 tal-MiFIR 

Aċċess u kontenut tad-data 

Linja Gwida 17: L-aċċess liberu għal data mdewma jenħtieġ li jiġi pprovdut lil kwalunkwe 

klijent, inklużi klijenti professjonali. Il-fornituri tad-data tas-suq jistgħu jeħtieġu reġistrazzjoni 

sempliċi għall-fini ta’ monitoraġġ li jkollu aċċess għad-data mdewma, diment li d-data tibqa’ 

faċilment aċċessibbli għal kwalunkwe utent. 

Il-pubblikazzjonijiet tad-data mdewma jenħtieġ li jkopru s-sistemi kollha ta’ negozjar operati 

miċ-ċentri tan-negozjar. Id-data ta’ wara n-negozjar jenħtieġ li jkun fiha l-oqsma rilevanti kollha 

għall-fini ta’ trasparenza ta’ wara n-negozjar, inklużi l-markaturi, kif speċifikat fl-RTS 1 u 2. Għal 

data mdewma qabel in-negozjar, minħabba l-isfidi operazzjonali li jirriżultaw minn volumi kbar 

ta’ data ta’ qabel in-negozjar minn naħa waħda, u r-rekwiżiti tal-utenti tad-data min-naħa l-oħra, 

huwa biżżejjed li jiġu inklużi biss l-ewwel prezzijiet attwali tal-aħjar talba u offerta disponibbli u 

l-intensità tal-interess kummerċjali b’dawk il-prezzijiet. 

Format tad-data u disponibbiltà 

Linja Gwida 18: Id-data mdewma jenħtieġ li tiġi pprovduta f’format adattat għall-ħtiġijiet tal-

utenti, u disponibbli għal perjodu suffiċjenti ta’ żmien. 

Skont l-Artikolu 14 tar-Regolament Delegat (UE) Nru 2017/571, f’każ ta’ dewmien fid-data ta’ 

wara n-negozjar, id-data jenħtieġ li tiġi pprovduta f’format li jinqara mill-magni u tkun disponibbli 

fi programmi li jintużaw b’mod komuni. Jenħtieġ li jkun possibbli għal utent li jawtomatizza l-

estrazzjoni tad-data. Id-data jenħtieġ li tkun disponibbli għall-istrumenti kollha nnegozjati 

kkombinati (jew klassi ta’ strumenti), iżda mhux fuq bażi ta’ strument wieħed biss. Sabiex jiġi 

żgurat li d-data tkun tista’ tiġi kkonsolidata faċilment skont l-objettivi tal-MiFID II / MiFIR, huwa 

meħtieġ li l-fornituri kollha tad-data tas-suq jipprovdu data f’format li jinqara mill-magni. Id-data 

jenħtieġ li tkun disponibbli mill-inqas sa nofsillejl tal-jum tan-negozju ta’ wara biex tinbeda l-

estrazzjoni tad-data minn utent. 

Id-data mdewma ta’ qabel in-negozjar jenħtieġ li tkun disponibbli f’format li jinqara mill-magni. 

Minħabba li d-data mhijiex ipprovduta għall-fini ta’ konsolidazzjoni, din jenħtieġ li tkun 

disponibbli sakemm tkun disponibbli l-kwotazzjoni l-aktar reċenti li jmiss (jiġifieri ħarsa lejn l-

istampa, mingħajr informazzjoni storika), jew f’każ ta’ nuqqas ta’ tali aġġornament, sa nofsillejl 

tal-jum ta’ negozju ta’ wara. 

Ridistribuzzjoni tad-data u servizzi b’valur miżjud 

Linja Gwida 19: Mingħajr preġudizzju għad-dispożizzjonijiet legali li jipprojbixxu lill-fornituri 

tad-data tas-suq milli jitolbu ħlas għall-użu ta’ data mdewma, jista’ jkun hemm każijiet limitati 

fejn il-fornituri tad-data jistgħu jimponu ħlas. Każ wieħed bħal dan huwa fejn utent tad-data 

mdewma jiddistribwixxi mill-ġdid id-data mdewma għal tariffa (inkluża tariffa ġenerali għall-

aċċess għas-servizzi tiegħu), imbagħad tista’ tapplika tariffa lil dak l-utent. Bl-istess mod, meta 

utent tad-data mdewma joħloq servizzi b’valur miżjud bl-użu ta’ dik id-data li mbagħad tinbiegħ 

b’tariffa lil partijiet terzi, iċ-ċentri tan-negozjar, l-APAs u s-CTPs jistgħu jitolbu ħlas mingħand 

dak l-utent. 

F’dan il-kuntest, ir-ridistribuzzjoni tad-data jenħtieġ li tinftiehem bħala mudell kummerċjali tal-

bejgħ tad-data mdewma f’forma mhux mibdula lil partijiet terzi, jew direttament billi jintalab ħlas 

meta jingħata aċċess għal dik id-data, jew permezz ta’ tariffa ġenerali għall-aċċess. Meta utent 

tad-data mdewma jippubblika data mdewma fuq is-sit web tiegħu, iżda ma jitlobx ħlas għal dak 

l-aċċess, jenħtieġ li din ma titqiesx bħala ridistribuzzjoni tad-data għall-fini ta’ din il-linja gwida, 

inkluż fejn l-utent tad-data jiġġenera dħul indirett (pereżempju permezz ta’ reklamar). 

Kwalunkwe imposta mill-fornitur tad-data fir-rigward tar-ridistribuzzjoni tad-data tista’ tapplika 

biss meta l-utent tad-data jiġġenera benefiċċju ekonomiku dirett permezz tal-bejgħ ta’ dik id-

data. 

Servizz b’valur miżjud jenħtieġ li jinftiehem bħala l-ħolqien ta’ prodott magħmul fuq il-bażi ta’ 

data mdewma mhux ipproċessata, eż. permezz tal-aggregazzjoni ta’ settijiet ta’ data bejn sorsi 

differenti jew il-ħolqien ta’ serje storika, jew il-kombinazzjoni tiegħu ma’ informazzjoni oħra, u 

l-offerta tiegħu bħala prodott lil partijiet terzi. Huma biss dawk is-servizzi b’valur miżjud li 

jinbiegħu bħala prodott għal tariffa lil partijiet terzi li jenħtieġ li jitqiesu bħala servizz b’valur 

miżjud u soġġetti għal imposti mill-fornitur tad-data. 

Kemm fil-kuntest tar-ridistribuzzjoni tad-data kif ukoll fil-ħolqien ta’ servizzi ta’ valur miżjud, fejn 

kumpanija tqassam data mdewma internament10 jew tagħmel użu minn data mdewma għall-

finijiet interni tagħha, inkluż iżda mhux limitat għall-valur tal-portafoll tagħha, tipprovdi 

informazzjoni lill-klijenti tagħha abbażi ta’ data mdewma mingħajr ħlas, analiżi ta’ qabel u ta’ 

wara n-negozjar, ġestjoni tar-riskju jew riċerka, jenħtieġ li din ma tkun soġġetta għall-ebda 

imposta għall-fini ta’ din il-linja gwida. 

  

 

10 Id-distribuzzjoni interna f’dan il-kuntest jenħtieġ li tinftiehem bħala data li qed tiġi kondiviża, jew imtejba jew fil-format mhux 
ipproċessat tagħha, fi ħdan l-istess istituzzjoni jew grupp, għal kwalunkwe skop għajr il-ħolqien u l-bejgħ sussegwenti ta’ prodotti 
tad-data. 

Anness I – Standardizzazzjoni tat-terminoloġija 

i. Klijent 

Il-Klijent jenħtieġ li jkun il-persuna fiżika u/jew ġuridika li tiffirma l-ftehim dwar liċenzja ta’ data 

tas-suq mal-fornitur tad-data tas-suq u tiġi ffatturata għat-tariffi tad-data tas-suq. 

ii. Unità ta’ Għadd 

L-Unità ta’ Għadd jenħtieġ li tkun l-unità użata biex jitkejjel il-livell ta’ użu tad-data tas-suq li 

għandha tiġi ffatturata lill-klijent u li tiġi applikata għal finijiet ta’ tariffi. Jenħtieġ li tiddistingwi 

bejn it-tip ta’ użu, jiġifieri l-użu tal-wiri u l-użu mingħajr wiri. 

iii. Klijent Professjonali 

Klijent Professjonali jenħtieġ li jfisser klijent li juża d-data tas-suq biex iwettaq servizz 

finanzjarju regolat jew attività finanzjarja regolata jew biex jipprovdi servizz għal partijiet terzi, 

jew li huwa meqjus bħala impriża kbira, jiġifieri li jissodisfa tnejn mir-rekwiżiti tad-daqs li ġejjin 

fuq bażi ta’ kumpanija: (i) total tal-karta tal-bilanċ ta’ EUR 20 000 000 (ii) fatturat nett ta’ 

EUR 40 000 000 (iii) fondi proprji ta’ EUR 2 000 000. 

iv. Klijent Mhux Professjonali 

Klijent Mhux Professjonali jenħtieġ li jfisser klijent li ma jissodisfax id-definizzjoni ta’ Klijent 

Professjonali. 

v. Data tal-Wiri 

Data tal-Wiri jenħtieġ li tfisser id-data tas-suq ipprovduta jew użata permezz tal-appoġġ ta’ 

monitor jew skrin u li tista’ tinqara mill-bniedem. 

vi. Data Mhux tal-Wiri 

Data Mhux tal-Wiri jenħtieġ li tfisser id-data kollha tas-suq li ma tissodisfax id-definizzjoni ta’ 

Data tal-Wiri. 

vii. Data tas-Suq 

Data tas-Suq jenħtieġ li tfisser li ċ-ċentri tan-negozjar tad-data, is-SIs, l-APAs u s-CTPs iridu 

jagħmlu pubbliku għall-fini tar-reġim ta’ trasparenza ta’ qabel in-negozjar u ta’ wara n-negozjar. 

Għalhekk, id-data tas-suq tinkludi d-dettalji stabbiliti fl-Anness I tal-RTS 1 u l-Anness I u l-

Anness II tal-RTS 2. 

viii. Data f’Ħin reali 

Data f’Ħin reali jenħtieġ li tfisser data tas-suq mogħtija b’dewmien ta’ inqas minn 15-il minuta 

wara l-pubblikazzjoni. 

ix. Data Mdewma 

Data Mdewma jenħtieġ li tfisser data tas-suq li tkun disponibbli 15-il minuta wara l-

pubblikazzjoni.

Anness II – Mudell għall-pubblikazzjoni ta’ informazzjoni tal-

RCB 

Jekk jogħġbok sib taħt il-mudell tal-istruzzjonijiet għall-mili tal-mudell. 

Bażi ġuridika Werrej  
L-Artikolu 89(2)(a) tar-
Regolament Delegat (UE) 
Nru 2017/565 u l-
Artikolu 11(2)(a) tar-
Regolament Delegat (UE) 
Nru 2017/567  

Lista tal-Prezzijiet: is-sena XXXX 

[Daħħal sommarju ta’ livell għoli tat-tariffi offruti u hyperlink għal-lista 
sħiħa tal-prezzijiet. Il-lista tal-prezzijiet jenħtieġ li tinkludi l-punti li ġejjin 
kif imsemmi fit-test rilevanti tal-Livell 2: 

(i) tariffi għal kull utent għall-wiri; 
(ii) tariffi mhux tal-wiri; 
(iii) politiki dwar l-iskontijiet; 
(iv) tariffi assoċjati mal-kundizzjonijiet tal-liċenzja; 
(v) tariffi għad-data tas-suq ta’ qabel in-negozjar u ta’ wara n-
negozjar; 
(vi) tariffi għal subsettijiet oħrajn ta’ informazzjoni, inkluż dawk 
meħtieġa skont l-istandards tekniċi regolatorji skont l-
Artikolu 12(2) tar-Regolament (UE) Nru 600/2014; 
(vii) termini u kundizzjonijiet kuntrattwali oħrajn; 
 
Kwalunkwe bidla fil-lista tal-prezzijiet jenħtieġ li tiġi indikata u spjegata 
b’mod ċar.] 

L-Artikolu 89(2)(b) tar-
Regolament Delegat (UE) 
Nru 2017/565 u l-
Artikolu 11(2)(b) tar-
Regolament Delegat (UE) 
Nru 2017/567 

L-iżvelar bil-quddiem b’minimu ta’ avviż ta’ 90 jum dwar bidliet futuri fil-
prezzijiet jidħol fis-seħħ fi JJ/XX/SSSS 
[Daħħal il-hyperlink għal-lista tal-prezzijiet futuri bid-data tad-dħul fis-
seħħ] 

L-Artikolu 89(2)(c)(i-iii) tar-
Regolament Delegat (UE) 
Nru 2017/565 u l-
Artikolu 11(2)(c)(i-iii) tar-
Regolament Delegat (UE) 
Nru 2017/567 

Informazzjoni dwar il-Kontenut tad-Data tas-Suq  
Perjodu kopert: 01/01/ss - 31/12/ss 

Klassi tal-Assi 

1) Għadd ta’ 
strumenti 

koperti 

2) Fatturat 
totali tal-

istrumenti 
koperti 

3) Proporzjon 
tad-data tas-
suq ta’ qabel 

in-
negozjar/ta’ 

wara n-
negozjar 

Strumenti ta’ 
ekwità (ishma, 

ETFs, DRs, 
ċertifikati, 
strumenti 

finanzjarji oħra 
simili tat-tip ta’ 

ekwità)       

Bonds 

ETCS ETNs 

      

SFPs 

      

Derivattivi 
titolizzati 

      

Derivattivi tar-
Rati tal-Imgħax 

      

Derivati tal-
Kreditu 

      

Derivattivi ta’ 
Ekwità 

      

Derivattivi FX 

      

Derivattivi ta’ 
kwoti tal-

emissjonijiet       

Derivattivi C10 

      

Derivattivi ta’ 
Komoditajiet 

      

CFDs 

      

Kwoti tal-
emissjonijiet 

      

L-Artikolu 89(2)(c)(iv) tar-
Regolament Delegat (UE) 
Nru 2017/565 u l-
Artikolu 11(2)(c)(iv) tar-
Regolament Delegat (UE) 
Nru 2017/567 

Informazzjoni dwar kwalunkwe 
data pprovduta flimkien mad-data 
tas-suq 

[Lista] 

L-Artikolu 89(2)(c)(v) tar-
Regolament Delegat 
(UE) Nru 2017/565 u l-
Artikolu 11(2)(c)(v) tar-
Regolament Delegat 
(UE) Nru 2017/567 

Data tal-aħħar adattament tat-tariffa 
għal-liċenzja għad-data tas-suq 
ipprovduta 

[JJ/XX/SSSS] 

L-Artikolu 89(2)(d) tar-
Regolament Delegat (UE) 
Nru 2017/565 u l-

Dħul Totali mid-Data tas-Suq (EUR) [Għal kull MIC operattiv] 

Artikolu 11(2)(d) tar-
Regolament Delegat (UE) 
Nru 2017/567 

Dħul mid-Data tas-Suq bħala 
proporzjon tad-Dħul totali (%) 

[Għal kull MIC operattiv] 

 
L-Artikolu 89(2)(e) tar-
Regolament Delegat (UE) 
Nru 2017/565 u l-
Artikolu 11(2)(e) tar-
Regolament Delegat (UE) 
Nru 2017/567   

Informazzjoni dwar il-metodoloġija tal-kontabilità tal-kostijiet: is-
sena SSSS 

Informazzjoni dwar kif ġie stabbilit 
il-prezz, inklużi l-metodoloġiji tal-
kontabilità tal-kostijiet użati u 
informazzjoni dwar il-prinċipji 
speċifiċi li skonthom jiġu allokati l-
kostijiet konġunti diretti u varjabbli 
u jiġu mqassma l-kostijiet konġunti 
fissi 

Jekk jogħġbok ipprovdi sommarju 
ta’ kif ġie stabbilit il-prezz, inkluż: 
 

1) Lista eżawrjenti ta’ tipi ta’ 
kostijiet inklużi fl-iffissar tal-
prezz, inklużi kostijiet diretti u 
konġunti u komuni u eżempji 
ta’ kull tip ta’ kost 
 

2) Prinċipji ta’ allokazzjoni u 
koeffiċjenti tal-allokazzjoni (%) 
għal kostijiet konġunti u 
komuni 
 

3) Spjegazzjoni ta’ kwalunkwe 
marġini użat fl-iffissar tal-prezz 
u kif jiġi żgurat li tali marġini 
jkun raġonevoli 
 
Jekk jogħġbok daħħal hyperlink 
b’informazzjoni aktar dettaljata 
dwar il-metodoloġija tal-kontabilità 
tal-kostijiet, fejn meħtieġ.  

 

Struzzjonijiet għall-mili tal-mudell: 

 

1) Perjodu ta’ rapportar 

L-informazzjoni jenħtieġ li tiġi rrapportata għal perjodu sħiħ ta’ 12-il xahar ħlief għall-ewwel perjodu ta’ 

rapportar fejn il-perjodu jista’ jkun iqsar jew itwal. 

 

2) Għadd ta’ strumenti 

Jenħtieġ li jiġi pprovdut in-numru Medju ta’ strumenti ta’ rapportar jew negozjabbli għall-perjodu kopert. 

Għad-derivattivi, jenħtieġ li jiġi kkunsidrat l-għadd medju ta’ kuntratti. 

 

3) Fatturat totali tal-istrumenti koperti 

Għall-kalkolu, għandha titqies u tiġi pprovduta l-Medja tal-Fatturat Totali ta’ Kuljum.  Il-kejl tal-volum 

jenħtieġ li jikkonferma t-tabella 4 tal-Anness II tal-RTS 2 għall-istrumenti tal-bonds. 

 

4) Proporzjon tad-data tas-suq ta’ qabel in-negozjar/ta’ wara n-negozjar 

Il-fornituri tad-data tas-suq jenħtieġ li jikkalkulaw u jippubblikaw il-proporzjon tal-ordnijiet għal kull 

tranżazzjoni. L-ordnijiet jenħtieġ li jinkludu l-messaġġi kollha ta’ input ippubblikati f’konformità mal-

Artikoli 3, 4, 8, 9, 14 u 18 tal-MiFIR u inklużi messaġġi dwar is-sottomissjoni, il-modifika u l-

kanċellazzjoni mibgħuta lis-sistema ta’ negozjar ta’ ċentru tan-negozjar, relatati ma’ ordni jew 

kwotazzjoni. Madankollu, dawn jenħtieġ li jeskludu messaġġi ta’ kanċellazzjoni mibgħuta 

sussegwentement lil: (i) diżinkroċjament f’irkant; (ii) telf ta’ konnettività tal-post; (iii) l-użu ta’ funzjonalità 

ta’ twaqqif (“kill functionality”). Tranżazzjonijiet jenħtieġ li jfissru ordni eżegwita totalment jew 

parzjalment soġġetta għar-rekwiżiti skont l-Artikoli 6, 7, 10, 11, 20 u 21 tal-MiFIR. L-għadd ta’ ordnijiet 

mhux eżegwiti jenħtieġ li jiġi kkalkulat billi jitqiesu l-fażijiet kollha tas-sessjoni ta’ negozjar, inklużi l-

irkanti. Jekk jogħġbok innota li s-SIs u l-APAs ma għandhomx għalfejn jiżvelaw il-proporzjon tad-data 

ta’ qabel in-negozjar/ta’ wara n-negozjar. Is-SIs ma għandhomx għalfejn jipprovdu informazzjoni dwar 

it-tariffi għad-data tas-suq ta’ wara n-negozjar u l-APAs ma għandhomx għalfejn jipprovdu t-tariffi 

tagħhom għad-data tas-suq ta’ qabel in-negozjar. 

Anness III – Tabella ta’ korrispondenza 

Mill-1 ta’ Jannar 2022, ċerti dispożizzjonijiet tal-MiFID II jenħtieġ li jinqraw bħala referenza għal 

dispożizzjonijiet ġodda tal-MiFIR kif speċifikat fir- Regolament (UE) Nru 2019/2175,  u kif 

issupplimentati aktar b’atti rilevanti tal-Livell 2. Jekk jogħġbok ara t-tabella ta’ korrispondenza hawn taħt: 

Tabella ta’ Korrispondenza 

MiFID II  MiFIR (ġdid) 

Artikolu 4(1)(52) Artikolu 2(1)(34) 

Artikolu 4(1)(53) Artikolu 2(1)(35) 

Artikolu 64(1) Artikolu 27(g)(1) 

Artikolu 64(2)  Artikolu 27(g)(2) 

Artikolu 65(1) Artikolu 27(h)(1) 

Artikolu 65(2) Artikolu 27(h)(2) 

